
Shri Shachinandanavijayashtakam

ஶ்ரீஶசீநந்த³நவிஜயாஷ்டகம்

க³தா³த⁴ர யதா³ பர:ஸ கில கஶ்சநாலோகிதோ
மயா ஶ்ரிதக³யாத்⁴வநா மது⁴ரமூர்திரேகஸ்ததா³ ।

நவாம்பு³த³இவ ப்³ருவந் த்⁴ரு’தநவாம்பு³தோ³ நேத்ரயோ-
ர்லுட²ந் பு⁴வி நிருத்³த⁴வாக்³விஜயதே ஶசீநந்த³ந:॥ 1॥

அலக்ஷிதசரீம் ஹரீத்யுதி³தமாத்ரத: கிம் த³ஶாம்
அஸாவதிபு³தா⁴க்³ரணீரதுலகம்பஸம்பாதி³காம் ।

வ்ரஜந்நஹஹ மோத³தே ந புநரத்ர ஶாஸ்த்ரேஷ்விதி
ஸ்வஶிஷ்யக³ணவேஷ்டிதோ விஜயதே ஶசீநந்த³ந:॥ 2॥

ஹா ஹா கிமித³முச்யதே பட² படா²த்ர க்ரு’ஷ்ணம் முஹு-
ர்விநா தமிஹ ஸாது⁴தாம் த³த⁴தி கிம் பு³தா⁴ தா⁴தவ: ।

ப்ரஸித்³த⁴ இஹ வர்ணஸங்க⁴டிதஸம்யகா³ம்நாயக:
ஸ்வநாம்நி யதி³தி ப்³ருவந்விஜயதே ஶசீநந்த³ந:॥ 3॥

நவாம்பு³ஜத³லே யதீ³க்ஷணஸவர்ணதாதீ³ர்க⁴தே
ஸதா³ஸ்வஹ்ரு’தி³ பா⁴வ்யதாம் ஸபதி³ஸாத்⁴யதாம் தத்பத³ம் ।

ஸ பாட²யதி விஸ்மிதாந் ஸ்மிதமுக:²ஸ்வஶிஷ்யாநிதி
ப்ரதிப்ரகரணம் ப்ரபு⁴ர்விஜயதே ஶசீநந்த³ந:॥ 4॥

க்வ யாநி கரவாணி கிம் க்வ நு மயா ஹரிர்லப்⁴யதாம்
தமுத்³தி³ஶது க:ஸகே² கத²ய க: ப்ரபத்³யேத மாம் ।

இதி த்³ரவதி கூ⁴ர்ணதே கலிதப⁴க்தகண்ட:² ஶுசா
ஸ மூர்ச்ச²யதி மாதரம் விஜயதே ஶசீநந்த³ந:॥ 5॥

ஸ்மரார்பு³த³து³ராபயா தநுருசிச்ச²டாச்சா²யயா
தம: கலிதம:க்ரு’தம் நிகி²லமேவ நிர்மூலயந் ।

ந்ரு’ணாம் நயநஸௌப⁴க³ம் தி³விஷதா³ம் முகை²ஸ்தாரயந்
லஸந்நதி⁴த⁴ர: ப்ரபு⁴ர்விஜயதே ஶசீநந்த³ந:॥ 6॥

அயம் கநகபூ⁴த⁴ர: ப்ரணயரத்நமுச்சை: கிரந்
க்ரு’பாதுரதயா வ்ரஜந்நப⁴வத³த்ர விஶ்வம்ப⁴ர: ।

யத³க்ஷி பத²ஸஞ்சரத்ஸுரது⁴நீப்ரவாஹைர்நிஜம்
பரம் ச ஜக³தா³ர்த்³ரயந்விஜயதே ஶசீநந்த³ந:॥ 7॥

க³தோऽஸ்மி மது⁴ராம் மம ப்ரியதமா விஶாகா²ஸகீ²
க³தா நு ப³த கிம் த³ஶாம் வத³ கத²ம் நு வேதா³நி தாம் ।

இதீவ ஸ நிஜேச்ச²யா வ்ரஜபதே:ஸுத: ப்ராபித-
ஸ்ததீ³யரஸசர்வணாம் விஜயதே ஶசீநந்த³ந:॥ 8॥

இத³ம் பட²தி யோऽஷ்டகம் கு³ணநிதே⁴ ஶசீநந்த³ந
ப்ரபோ⁴ தவ பதா³ம்பு³ஜே ஸ்பு²ரத³மந்த³விஶ்ரம்ப⁴வாந் ।

தமுஜ்ஜ்வலமதிம் நிஜப்ரணயரூபவர்கா³நுக³ம்
விதா⁴ய நிஜதா⁴மநி த்³ருதமுரீகுருஷ்வ ஸ்வயம் ॥ 9॥

இதி ஶ்ரீவிஶ்வநாத²சக்ரவர்திட²க்குரவிரசிதஸ்தவாம்ரு’தலஹர்யாம்
ஶ்ரீஶசீநந்த³நவிஜயாஷ்டகம் ஸம்பூர்ணம் ।

Shri Shachinandanavijayashtakam

pdf was typeset on November 25, 2021

Please send corrections to sanskrit@cheerful.com

2 sanskritdocuments.org


	Document Information
	Document Text
	Document Credits

